
Komil inson deganda biz ma’naviy, ruhiy, jismoniy sog‘lom har tomonlama boshqalarga ibrat 

bo‘ladigan bilimli, ma’rifatli kishilarni tushunamiz. Komil insonni tarbiyalash eng avvalo oiladan 

boshlanadi. 

Buyuk mutafakkir Yusuf Xos Xojib “Hg‘il-qizlarning fe’l-xulqi yaxshi yoki yomon bo‘lsa uning 

sababchisi ota va onadir”, deb ta’kidlagan. 

Demak, bola ota-onasidan o‘zini qanday tutishni va hayotiy axloq me’yorlarini o‘zlashtirar ekan, 

ko‘p narsalarni ulardan o‘rganadi, yaqin kishilar bilan bo‘lgan munosabatda va oiladan tashqari o‘zini 

shunga muvofiq tarzda tutishga harakat qiladi. 

Bola qalbida insoniylik xususiyatlari, ma’naviy axloqiy me’yorlarning shakllanishiga ota-ona va 

oila muhitining ta’siri katta. 

Oilaviy munosabatlardagi noxushlik yoki oilada bolalar tarbiyasiga muntazam yondashuvning 

yo‘qligi tarbiyaviy munosabatlarda bolalarning yosh va individual psixologik hamda jismoniy 

xususiyatlarini hisobga olmaslik, tarbiya usullarini noto‘g‘ri qo‘llanilishi bola hulqida salbiy illatlarni 

asta-sekin shakllanishiga olib kelishi mumkin. 

Garchi kichik yoshdagi bolalarda xarakter hali to‘liq tarkib topmagan bo‘lsada, unda kutilayotgan 

bo‘lajak xarakterning asoslari, det atalishi mumkin bo‘lgan psixik sifatlar mavjuddir. Ana shu asoslardan 

barqaror fazilatlar asta-sekin hosil bo‘la boradi. 

Bu davrda bola xarakterida shakllanayotgan salbiy xislatlardan o‘jarlik, injiqlik, qo‘pollik, 

yolg‘onchilik, manmanlik, hudbinlik va h.k. yaqqol ko‘rinadi. 

Salbiy hislatlar bola psixikasiga, ruhiy olamiga, sog‘ligiga salbiy ta’sir ko‘rsatib, jismoniy 

rivojlanishiga zarar yetkazadi. Bularning har biri o‘ziga xos shakllanish xususiyatlariga egadir. 

O‘jarlik-xarakter va irodaning zaifligidir. O‘jar bola maslahatni ham buyruqni ham qabu qilmaydi, 

faqat hamma narsani o‘z bilganicha qiladi. 

O‘jar o‘quvchining qiliqlaridan yagona sababi bu: “Men bunday hohlamayman”, “Men unday 

hohlamayman”. Qat’iylik, sabr-toqatlilik, chidamlilik va boshqa irodaviy fazilatlar ish faoliyatida 

mustahkamlanib, qiyinchiliklarni yengishda aqliy va jismoniy kuchni talab qilib insonni chiniqtiradi. 

O‘jarlik-qat’iylik va biror maqsadga qaratilganlikni rivojlanishiga to‘sqinlik qilib, insonni 

faoliyatdan chalg‘itadi. Bolani ko‘proq erkalash, unga nisbatan qo‘yiladigan talablarni pasaytirish 

boshqalarga esa ortiqcha talabchanlik kattalar tomonidan o‘jarlikni shakllanishiga zamin hozirlaydi. 

O‘jarlikning shakllariga xos muhim salbiy hislatlaridan biri shaxsiyatparastlikdir. Gegel 

ta’kidlaganidek: “O‘jarlik xarakterning o‘ziga xos shakli bo‘lib, lekin uning mazmunini to‘la aks 

ettirmaydi”. 

O‘jarlik-har doim irodaviy sustlikning salbiy ta’siridir. O‘jarlikni shakli qisman odamni 

temperamentina bog‘liq. Temperament shaxsning psixik xususiyatlaridan biridir. Har bir 

temperamentning o‘ziga xos ijobiy va salbiy tomonlari bor. Garchi temperament shaxsning tug‘ma sifati 

bo‘lsa ham, uni salbiy tomonlarini yo‘qotish mumkin. 

Bizning kuzatishlarimiz shuni ko‘rsatadiki o‘jarlik har bir temperament tipiga turlicha ko‘rinishi 

mumkin. Masalan: xolerikda-o‘jarlik odatda agressiv hujumkorlik xarakteriga ega bo‘lib, nizo-janjalga 

bahona izlaydi. Melanxolikni o‘jarligi ko‘pincha himoya qiladigan, qo‘riqlaydigan, mudofaa xarakteriga 

egadir. 

Bu ikkita tip o‘jarlikni yengil vujudga keltiradi. Xolerik tipi tutriqsizlik, betayinligi, melanxolik-

asab tizimining bo‘shligi, zaifligi bilan belgilanadi. Asosan o‘jarlik turi bolalar o‘jarligini keltirib 

chiquvchi ijtimoiy-pedagogik asoslar bilan belgilanadi.  

Bolani o‘jarligi asosan sog‘lom ijtimoiy-muhit bo‘magan tarbiyaning muhim prinsiplari buzilgan 

oialalarda shakllanadi. Rus pedagogi Makarenko ta’kidlaganidek, insonga mumkin qadar ko‘proq hurmat 

va talabchanlik kerak. 

O‘jarlik shakllangan bola katta bo‘lganda ham o‘zining noto‘g‘ri fikrini ma’qullatishga urinadi. U 

xuddi qaysar otga o‘xshab, bema’ni o‘jarligi bilan odamlarning me’dasiga tegadi. “Imkoni boricha bolaga 

yaxshi ta’lim-tarbiya berishga intilish lozim,-deydi Koshifiy,-toki u ijobiy xususiyatlarini o‘zlashtirsin va 

yaramas xatti-harakatlardan o‘zini muhofoaza qilsin”. 

O‘jarlik ko‘pincha oiladagi yomon munosabatlar ta’sirida vujudga keladiya’ni bolani xafa qilishsa, 

erkalatsa, yoki qarovsiz tashlab ketishsa, oila haqiqiy jamoa bo‘lmasa. Oila jamoasining hamjihatligi, 

do‘stlik va o‘zaro yordam sharoiti-oilada bolani to‘g‘ri tarbiyalashda, jumladan, uni intizomliligini 

tarbiyalashda va o‘jarlikni oldini olishda zururdir. 

Bolalar xarakteridagi nuqsonlarni ya’ni o‘jarlikni yo‘qotishda kattalar ularni irodasini 

mustahkamlashga yordam berishlari kerak. Xulosa qilib shuni aytishimiz mumkinmi, kichik maktab 

yoshdagi o‘quvchilarda bunday xarakterning salbiy xislatlarini oldini olishimiz shart, chunki xuddi 

boshlang‘ich sinflarda psixik sifatlar yuzaga kelib, ularning asosida o‘smir va yoshlik davriga xos 

xarakterlar tarkib topadi. 

